
 

REFERAT FAU-MØTE 2, skuleåret 2021-22 
Tysdag 9. november kl 19.00-20.30 

 

 

Møtet vart utsatt frå 2.11 til i dag, etter forespørsel frå rektor. Store delar av møtet 

gjekk med til at rektor informerte om økonomi og budsjettforslaga som foreligg frå 

kommunaldirektøren. Denne saka kjem som ei «eventuelt-sak» på saklista/referatet. 

Han kommenterte og fleire av dei andre punkta på saklista. 

 

Sak 12 Godkjenning av referat og sakliste 
Referat frå møte 1 og innkalling/sakliste til møte 2 vart godkjent. 
 

Sak 13 Gjennomgang og informasjon frå sist 

 Transponder SMS: Skulen opplev dette som ei funksjonell teneste, 
det same gjer dei fleste foreldre.  
Vedtak:Vi ser ikkje på dette som ei sak vi vil ta vidare, då vi heller vil 
prioritere fokus på andre saker. 
 

 Skaterampen: Rampen er opna og det er snakk om å sette i verk 
ulike tiltak både for å støydempe og å regulere bruken. Dersom FAU 
skal inn som aktiv part, må vi få beskjed om det.  
Rektor ønskjer å opne for meir bruk av rampen på dagtid, for å gi 
elevane eit vidare aktivitetstilbod i friminutta. Han skisserer eit opplegg 
for dette med krav om bruk av hjelm som eit minimum av 
sikkerheitsutstyr, samt tildelte tider for ulike klasser. Tilbodet må først 
gå til dei eldste elevane.  
Vedtak: FAU stiller seg positive til forslaget frå rektor og foreslår at det 
vert sendt ut transpondermelding og ranselpost med informasjon og 
eit svarskjema der vi som foreldre må gi løyve til vårt barn. 
 

 Haustfest: Eit vellukka arrangement! 
På dagen for arrangementet kom det fram at det ikkje var kjøpt inn 
nok slush –og leiar vart bedd om ei ekstraløyving på 1000,- som vart 
innvilga. 
Vedtak: Vi ønskjer at dette vert eit fast arrangement, som FAU er med 
og betalar for. Viktig at planlegginga kjem i gang tidlegare, slik at fleire 
vaksne er klar over det og kan bidra med planlegging og 
gjennomføring. «Rigging» på arrangementsdagen er eit viktig ledd, 
som krev at vaksne er tilgjengelege relativt tideleg på dag (kl 16.00). 
 

 Lekser: Rektor tek opp problemstillinga med personalet. Leksene skal 
vere lagt ut innan eit fast klokkeslett, som både elevar og foreldre må 
vere kjende med. Unngå at lekser vert «frivillige» viss dei er publiserte 
seint. 

 
 

 
 



Sak 14 SFO-tilbodet 
Rektor og SFO-leiar informerte: 
SFO har pr i dag for lite bemanning, og det er gitt tilsettingsstopp frå 
kommunen. Det er utfordrande kabalar å legge frå dag til dag. Personell 
vert flytta frå klasser/område for å gje eit best mogeleg tilbod innanfor 
rammene som er. 
I praksis er det snakk om å slå saman grupper t.d. under måltid og å 
begrense arealet (ute) barna er spreidd på. Både gymsalen og klasserom 
vert brukt i tillegg til uteområde og SFO-rommet. 
 
Vedtak: Vi ønskjer at spørjeundersøkinga om SFO skal gjennomførast 
fast kvart år. Før undersøkinga vert gjennomført ønskjer FAU å vere med 
på å vurdere/utarbeide skjemaet som skal nyttast. 
FAU skal ha økonomi på agendaen fram mot kommunestyret sitt 
budsjettmøte 9. desember (Sjå saka om økonomi under eventuelt). 
 
 

Sak 15 Svømmeopplæring 
Rektor informerte også om dette som ein del av den økonomiske 
situasjonen til skulen. 
Det vart ikkje fatta noko eige vedtak i saka, men vi skal sjå det i ein større 
samanheng. (Sjå saka om økonomi under eventuelt). 
 

Sak 16 Eventuelt 

 Trygt skulemmiljø 
Denne saka vart spelt inn frå rektor etter at sakliste var lagt ut. 
Kommunen har utarbeida eit hefte «Trygt skulemiljø» som viser ein 
detaljert plan for kommunen sin felles fokus på trivsel og handtering 
av tilfelle med misstrivsel/mobbing. 
Heftet vart delt ut til alle representantane og vi skal ta opp dette som 
eiga sak på neste møte, for eventuelt å komme med innspel. 

  

 Økonomi og budsjettforslag 
Orientering frå rektor: 
Giske kommune er i ein svært vanskeleg økonomisk situasjon, som 
svært forenkla kan forklarast med at det no foreligg krav om 
tilbakebetaling av gjeld. Innsparingar og kutt har blitt gjort i alle 
sektorar over lang tid, men framleis er det kutt som må gjerast. Skulen 
vår har blitt dreve med eit overforbruk også før, men det vert stadig 
vanskelegare å få gjennomslag for dette, sjølv om grunngjevingane og 
forklaringane er gode og vi opplev overforbruket som nødvendig. 
For Valderøy Barneskule er det svært dramatiske kutt som må gjerast 
for å drifte innan dei budsjettforslaga som ligg føre, med reduksjon på  
1,4 millionar MINST.  
 
Alternativ/forslag til innsparingar er : 
- Kutt i lærarstillingar, med samanslåingar og flytting av personell 

som konsekvens/personale som skal ut i permisjonar vert ikkje 
erstatta. 

o Brudd på lærarnormen (antal lærarar pr elev) 
- Ikkje gjennomføring av leirskule. 

o Brudd på Opplæringsloven 
- Reduksjon i undervisningstimetalet 



o Brudd på Opplæringsloven 
- Reduksjon av tilbodet i Kulturskulen (som ligg under rektor sitt 

ansvarsområde) 
o Innanfor lovverket MEN med svært redusert tilbod, som treff 

ei langt mindre elevgruppe enn no! 
 

 
Frå før er Giske kommune skuldig i fleire lovbrot i skulen, då dei har 
fjerna fleire tiltak som ER LOVPÅLAGDE: 
-Bemanning under norm 
-Svømmeopplæring 
-Leksehjelp 
-Fysisk Aktivitet 
 
Vedtak: Vi kan ikkje godta at Giske kommune på fleire punkt bryt loven. 
Fram til budsjettmøtet 9.desember må vi på ulike måtar informere heile 
foreldregruppa om kva som er i ferd med å skje! 
Det vert sett ned ei arbeidsgruppe som konkret skal utarbeide ein plan for 
kva vi skal gjere, korleis og når! 
Arbeidsgruppa består av: Anne Lise Valderhaug, Gudrun Ringen, Pauline 
Synnes, Irene K Flaaen og Jannike Roaldsand. Gruppa skal møtast 
tysdag 16/11. –Kom gjerne med innspel og forslag! 
 

 

Referent 
Jannike Roaldsand 

 


